Kur është kryer inspektimi i fundit nga MEI në mjediset e rafinerisë së Cërrikut? 
Inspektimi i fundit në mjediset e rafinerisë së Cërrikut është kryer nga Drejtoria e Auditit të Brendshëm në Ministrinë e Energjisë dhe Industrisë në muajin Mars të vitit 2015. Ky audit ka dalë me rekomandime konkrete të cilat po zbatohen nga njësitë përkatëse në MEI.  
1. A është konstatuar nga inspektimi zhdukja e rafinerisë së Cërrikut? 
Në lidhje me gjendjen e objekteve të ish Rafinerisë së Naftës Cërrik duhet të merren në konsideratë aktet ligjore dhe nënligjore, si më poshtë: Objektet e ish Rafinerisë Cërrik kanë qenë pjesë e kapitalit të shoqërisë “Petrol Alba” sh.a., e krijuar nga ristrukturimi i shoqërisë “ARMO” sh.a., në zbatim të disa vendimeve te Këshillit të Ministrave, dhe konkretisht:

Me VKM Nr.273, datë 27.02.2008 “Për një shtesë në vendimin Nr.500, datë 21.09.2000 të Këshillit të Ministrave "Për njësitë e shoqërisë "ARMO" sha, që nuk do të vlerësohen si pjesë të Sektorëve me Rëndësi të Veçantë", ndër të tjera ish METE ngarkohet të krijojë një shoqëri me aksioner këtë institucion.

Me urdhër Nr.296, date 29.04.2008 të titullarit të ish METE krijohet shoqëria “Petrol Alba” Tiranë, me transferim kontributi nga zvoglimi i kapitalit të shoqërisë “ARMO” sha (sipas VKM Nr.500, date 21.09.2000, i ndryshuar me VKM Nr.489, date 14.08.2001 dhe VKM Nr.273, datë 27.02.2008, si dhe VKM Nr.29, datë 24.1.2007 “Për ristrukturimin për efekt privatizimi të shoqërisë anonime"ARMO" sh.a.).

Uzina ish Rafineria e Naftës Cërrik kalon në administrim dhe ruajtje të shoqërisë “Petrol Alba” sh.a., në zbatim të urdhërit të titullarit të ish METE Nr.489, date 29.05.2009.

Në zbatim të urdhërave të titullarit të ish METE Nr.515, date 11.07.2011 dhe Nr.854, date 31.10.2011 ish Uzina e Rafinerisë së Naftës Cërrik përfshihet në kapitalin e shoqërisë “Petrol Alba” sh.a..

Në zbatim të urdhërit Nr.528, date 18.07.2011 shoqëria “Petrol Alba” sh.a. ka filluar proçedurat e demolimit të makinerive, paisjeve, instalimeve dhe sistemeve teknologjike të ish Uzinës së Rafinerisë së Naftës Cërrik. Përsa më sipër, për asetet e ish Rafinerisë së Naftës Cërrik ishte urdhëruar demolimi i tyre.

2. Cilat janë masat që MEI ka propozuar për mos respektimin e kontratës koncesionare për shoqërinë Kurum? 

Për verifikimin e problemeve të evidentuara në vite, njësitë përkatëse në MEI, pas shqyrtimit të dokumentacionit kanë sugjeruar dërgimin e njoftimit për pagesë të vlerës së skrapit të shitur nga ky koncesionar në emër të Autoritetit Koncesionar. Me shkresën nr.6001 datë 07.09.2015 është kërkuar nga kompanitë e sigurimeve arkëtimimi i menjëhershëm në favor të Autoritetit Kontraktor (MEI) i shumës 69,417,974 lekë. Kjo shumë është deklaruar nga kjo shoqëri si e ardhur nga shitja e skrapit. Me përfundimin e shqyrtimit të çështjes nga njësitë përkatëse të MEI, do të bëhen të ditura edhe rekomandimet dhe masat e tjera përkatëse.
3. A është konfiskuar garancia prej 677 milion lekë sipas nenit 13 të kontratës? 
Ju bëjmë me dije se shoqëria sipas kontratës duhet të paraqesë pranë Autoritetit Kontraktues, për miratim projektin e zbatimit, brenda 12 (dymbëdhjetë) muajve nga dita e hyrjes në fuqi të kontratës. Shoqëria duhet të aplikojë brenda 12 muajve nga data e miratimit të projektit të zbatimit për pajisjen me të gjitha lejet dhe licencat e nevojshme për realizimin e kësaj kontrate në përputhje me legjislacionin shqiptar në fuqi. Po sipas kontratës, koha e zbatimit të punimeve është 18 Muaj. Ministria e Energjisë po ndjek të gjithë procedurën e parashikuar në ligj edhe për këtë çështje. 

4. Çfarë mendon MEI për faktin që rafineria e Cërrikut nuk ekziston me si objekt por është shkrirë për skrap në vend që të rehabilitohej? 
Objekti i kontratës së nënshkruar në Gushtin e vitit 2013 nga qeveria para ardhëse kishte si objekt rehabilitimin e rafinerisë kur ndërkohë rafineria ishte krejt jofunksionale. Zgjidhja më e mirë do të kishte qenë kontratë e formës BOT për ndërtimin e një rafinerie të re.
Teuta Ustundag
 Drejtore e Marrëdhënieve me Publikun në kompaninë Kurum

“Uzina e Rafinerisë së Naftës Cërrik është prishur për ti hapur hapsirë rafinerisë së re që  do të ndërtohet. Kompnia është në përfundim  të një marrëveshje  për të sjellë në Shqipëri një rafineri të rë e cila do të ndërtohet së shpejti”

Ky është reagimi i vetëm që jep kompania Kurum. 
